
Shri Dattatreya Kavacha Stotram

శ్రీదత్తాత్రేయకవచస్తోత్రమ్  

వినియోగః -
అస్య శ్రీదత్తాత్రేయకవచస్తోత్రమహామన్త్రస్య     నారాయణ ఋషిః ।
అనుష్టుప్  ఛన్దః  । శ్రీదత్తాత్రేయో   దేవతా ।ద్రాం  బీజమ్ ।
క్లీం  శక్తిః  ।స్వాహా కీలకమ్ ।
శ్రీదత్తాత్రేయప్రసాదసిద్ధ్యర్థే     జపే వినియోగః ॥
అథ కరహృదయాదిన్యాసః -
ఓం ద్రాం  అఙ్గుష్ఠాభ్యాం   నమః ।
ఓం ద్రీం  తర్జనీభ్యాం  నమః ।
ఓం ద్రూం  మధ్యమాభ్యాం నమః ।
ఓం ద్రైం  అనామికాభ్యాం నమః ।
ఓం ద్రౌం  కనిష్ఠికాభ్యాం  నమః ।
ఓం ద్రః  కరతలకరపృష్ఠాభ్యాం  నమః ॥
ఓం ద్రాం  హృదయాయ నమః ।
ఓం ద్రీం  శిరసే స్వాహా ।
ఓం ద్రూం  శిఖాయై వషట్ ।
ఓం ద్రైం  కవచాయహుమ్ ।
ఓం ద్రౌం  నేత్రత్రయాయ   వౌషట్ ।
ఓం ద్రః  అస్త్రాయ  ఫట్ ॥
ఇతి కరహృదయాదిన్యాసః ॥
అథ ధ్యానమ్ -

దత్తాత్రేయ  హరేకృష్ణ ఉన్మత్తానన్దదాయక  ।
దిగమ్బరమునే బాలాపిశాచ జ్ఞానసాగర  ॥
అథ పఞ్చోపచారపూజా -

లం పృథివ్యాత్మనే గన్ధం  సమర్పయామి ।

హం ఆకాశాత్మనే పుష్పం సమర్పయామి ।
యం వాయ్వాత్మనే ధూపం సమర్పయామి ।
రం వహ్న్యాత్మనే దీపం దర్శయామి ।
వం అమృతాత్మనే నైవేద్యం  నివేదయామి ।
సం సర్వాత్మనే తామ్బూలాదిసర్వోపచారాన్ సమర్పయామి ॥
అథ శ్రీదత్తాత్రేయకవచమ్   ।
ఓం భక్తాశ్రయః  శిరః పాతు లలాటం మునిశేఖరః ।
యోగీశ్వరో దృశౌ పాతు త్రైలోక్యస్యప్రియః   శ్రవిః  ॥ ౧॥
కపోలౌ మునిరాజేన్ద్రః  ముఖం పాతు కుమారకః ।
జిహ్వాం మే పాతు మన్త్రాత్మా  కణ్ఠం  విష్ణుస్వరూపకః  ॥౨॥
స్కన్ధౌ కపిలవర్ణశ్చ  దత్తాత్రేయో  భుజౌ తథా ।
కర్ణౌ తు తాపసో నిత్యం హృదయరాజయోగవిత్ ॥ ౩॥
వక్షో మే హఠయోగీ చ స్తనో మే నాదయోగవిత్ ।
పార్శ్వే తుయోగరాజేన్ద్ర  కుక్షిం మేయోగవాన్ ప్రభుః  ॥ ౪॥
మధ్యం పాతు తేజస్వీ నాభిం మే జృమ్భయోగిరాట్ ।
కటిం పిఙ్గలయోగీ  చయోగీశో జఘనం మమ ।
గుహ్యం మే కర్మయోగీ చ తన్మూలం తత్త్వయోగవిత్ ॥ ౫॥
ఊరూ పరమహంసశ్చ జానునీ బిన్దుయోగవిత్  ।
జఙ్ఘే జటాధరః పాతు గుల్ఫౌ మే శివయోగవాన్ ॥౬॥
పాదౌ మే విష్ణుయోగీ  చ పూర్వాఙ్గం  బ్రహ్మయోగవిత్  ।
అపరాఙ్గం  సదా రక్షేద్ దత్తాత్రేయో  మునిస్తథా ।
సర్వాఙ్గాని  సదా రక్షేద్ దత్తాత్రేయో  ఋషీశ్వరః ॥ ౭॥
పూర్వస్యాం దిశి మే పాత్వష్టాఙ్గయోగాభ్యాసవిత్   ।
ఆగ్నేయ్యాం పాతుయోగీశోయామ్యాం మే నిగమప్రియః  ॥౮॥
నైరృత్యాం  పాతు విశ్వేశః సదా షట్కర్మయోగవిత్ ।
వారుణ్యాం దిశి పార్శ్వే తు పాతు మే మునిపుఙ్గవః  ॥౯॥
కౌబేర్యాం తథైశాన్యాం  పాతు మే సర్వామరప్రియః  ।
అనసూయాసుతో రక్షేదూర్ధ్వం  త్వధరమేవ చ ॥ ౧౦॥

పఠనే శ్రవణే  చైవ  గిరిగహ్వరేషు చ ।
అశ్వారోహే గజారోహే చాన్దోలికే  తథా ।
వృక్షారోహే శిలారోహేయుద్ధే భువి రసాతలే ॥ ౧౧॥
ఉద్యానే వనవాసే చ ఆసనే జపే తథా ।
బాహ్యాభ్యన్తరకాలేషు సర్వం రక్షేచ్చ ఈశ్వరః ॥ ౧౨॥
శఙ్ఖచక్రకుఠారాద్యాయుధేభ్యస్త్రిసన్ధ్యయా     ।
సర్వరక్షాకరో రక్షేత్ కార్తవీర్యప్రియఙ్కరః  ॥ ౧౩॥
బ్రహ్మరాక్షసభేతాలకూష్మాణ్డరాక్షసాదయః   ।
పిశాచా డాకినీభూతా శాకినీబాలకగ్రహాః  ।
సర్వభూతహితార్థాయ  సదా రక్షేన్మహామునిః ॥ ౧౪॥
ఉదయే చాస్తమానే చ మధ్యాహ్నే సార్వకాలికే ।
దివారాత్ర్యోర్నిశాయాం  చ రక్షేత్సర్వవరప్రదః  ॥ ౧౫॥
దత్తాత్రేయస్య  కవచం యః పఠేత్ ప్రియతో  నరః ।
ఆయురారోగ్యసిద్ధిం  చ ఐశ్వర్యమధికం తథా ॥ ౧౬॥
జ్ఞానవైరాగ్యసిద్ధిం    చ యః పఠేత్ స్తోత్రసహస్రకమ్   ।
స్వాతన్త్ర్యం  చ భవేన్నరాణాం సర్వకామార్థసాధకమ్  ॥ ౧౭॥
ధారయేత్ సుపుష్కరయోగకాలే పఠేన్నరః ।
పుత్రపౌత్రం   చ యన్నిత్యం ఫలమేతన్న సంశయః ॥ ౧౮॥
ఇతి బ్రహ్మాణ్డపురాణే   బ్రహ్మనారాయణసంవాదే
శ్రీదత్తాత్రేయకవచస్తోత్రం    సమ్పూర్ణమ్  ॥

